
riżoluzzjoni tal-Parlament Ewropew dwar l-istat tad-dritt u l-konsegwenzi tad-deċiżjoni 
tal-Qorti tal-Ġustizzja tal-Unjoni Ewropea
(2022/2535(RSP))

Il-Parlament Ewropew,

– wara li kkunsidra l-Artikoli 2, 5, 7 u 15 tat-Trattat dwar l-Unjoni Ewropea (TUE),

– wara li kkunsidra r-Regolament (UE, Euratom) 2020/2092 tal-Parlament Ewropew u 
tal-Kunsill tas-16 ta' Diċembru 2020 dwar reġim ġenerali ta' kundizzjonalità għall-
protezzjoni tal-baġit tal-Unjoni1 (ir-Regolament dwar il-Kundizzjonalità),

– wara li kkunsidra l-Opinjoni Nru 1/2018 tal-Qorti Ewropea tal-Awdituri tas-
17 ta' Lulju 2018 dwar il-proposta tat-2 ta' Mejju 2018 għal regolament tal-Parlament 
Ewropew u tal-Kunsill dwar il-protezzjoni tal-baġit tal-Unjoni f'każ ta' nuqqasijiet 
ġeneralizzati fir-rigward tal-istat tad-dritt fl-Istati Membri2,

– wara li kkunsidra l-opinjoni tas-Servizz Legali tal-Kunsill tal-25 ta' Ottubru 2018 dwar 
il-kompatibbiltà mat-Trattati tal-UE tal-proposta għal regolament tal-Parlament 
Ewropew u tal-Kunsill dwar il-protezzjoni tal-baġit tal-Unjoni f'każ ta' nuqqasijiet 
ġeneralizzati fir-rigward tal-istat tad-dritt fl-Istati Membri,

– wara li kkunsidra l-konklużjonijiet tal-Kunsill Ewropew adottati fil-
11 ta' Diċembru 2020,

– wara li kkunsidra s-sentenzi tal-Qorti tal-Ġustizzja tal-Unjoni Ewropea (QĠUE) fil-
kawżi C-156/213 u C-157/214 rigward il-legalità tar-Regolament dwar il-
Kundizzjonalità,

– wara li kkunsidra l-Artikolu 132(2) tar-Regoli ta' Proċedura tiegħu,

A. billi l-limiti tal-kompetenzi tal-Unjoni huma rregolati mill-prinċipju tal-għoti tal-
kompetenzi, li, bħala konsegwenza, ifisser li l-kompetenzi li ma jingħatawx lill-Unjoni 
mit-Trattati jibqgħu l-kompetenzi tal-Istati Membri;

B. billi l-Artikolu 2 tat-TUE ma jagħti l-ebda kompetenza materjali lill-Unjoni u jelenka 
biss ċerti valuri li għandhom jiġu rrispettati kemm mill-istituzzjonijiet tal-Unjoni kif 
ukoll mill-Istati Membri tagħha meta jaġixxu fi ħdan il-limiti tas-setgħat mogħtija lill-
Unjoni mit-Trattati, u mingħajr ma jiġu affettwati dawk il-limiti;

1 ĠU L 433 I, 22.12.2020, p. 1.
2 ĠU C 291, 17.8.2018, p. 1.
3 Sentenza tas-16 ta' Frar 2022, l-Ungerija vs il-Parlament Ewropew u l-Kunsill tal-Unjoni Ewropea, C-156/21, 
ECLI:EU:C:2022:97.
4 Sentenza tas-16 ta' Frar 2022, ir-Repubblika tal-Polonja vs il-Parlament Ewropew u l-Kunsill tal-Unjoni 
Ewropea, ECLI:EU:C:2008:98.

C. billi l-Artikolu 7 tat-TUE biss jipprevedi kompetenza tal-Unjoni biex tissorvelja l-
applikazzjoni tal-istat tad-dritt, bħala valur tal-Unjoni; billi l-Artikolu 7 tat-TUE ma 
jistabbilixxix bażi biex tkompli tiġi żviluppata jew emendata l-proċedura deskritta fih;

D. billi l-kunċett tal-istat tad-dritt huwa interpretat b'mod differenti minn Stat Membru għal 
ieħor;

E. billi l-Kunsill Ewropew jeħtieġlu jipprovdi lill-Unjoni l-impetu meħtieġ għall-iżvilupp 
tagħha u jeħtieġlu jiddefinixxi d-direzzjonijiet u l-prijoritajiet politiċi ġenerali tagħha;

F. billi l-Kummissjoni u l-Parlament jidhru li jridu jużaw il-Mekkaniżmu ta' 
Kundizzjonalità tal-Istat tad-Dritt kontra l-Istati Membri li jiddefendu s-supremazija tal-
valuri tradizzjonali tagħhom u l-kostituzzjonijiet tagħhom stess;

1. Jenfasizza li l-unika bażi ġuridika possibbli biex l-Unjoni tinterferixxi fi kwistjonijiet 
relatati mar-rispett tal-Istati Membri għall-valuri tal-Unjoni bħala tali hija l-Artikolu 7 
tat-TUE; jenfasizza li l-Artikolu 7 tat-TUE huwa komplut u eżawrjenti;

2. Jirrimarka li s-sempliċi fatt li nbdiet proċedura tal-Artikolu 7 tat-TUE ma jfissirx li 
hemm riskju ta' ksur tal-istat tad-dritt fi Stat Membru; jissottolinja li sakemm tali ksur 
ma jkunx ġie stabbilit skont il-proċedura tal-Artikolu 7 tat-TUE, dak l-Istat Membru 
għandu jiġi ttrattat bl-istess mod bħall-oħrajn;

3. Jinnota li l-QĠUE ddikjarat b'mod espliċitu li r-Regolament dwar il-Kundizzjonalità 
mhuwiex maħsub biex jipproteġi l-istat tad-dritt, iżda biex jipproteġi l-baġit tal-UE;

4. Jenfasizza li huwa meħtieġ li tiġi rispettata r-rieda tal-Kunsill Ewropew u li jinħarġu 
linji gwida dettaljati u mhux ambigwi qabel ma jibda jiġi protett il-baġit bl-użu tar-
Regolament dwar il-Kundizzjonalità;

5. Jisħaq li l-organizzazzjoni tal-ġudikatura hija l-kompetenza esklużiva tal-Istati Membri; 
jiddispjaċih dwar l-estensjoni tal-kompetenzi tal-QĠUE, li ddgħajjef il-fiduċja fl-Unjoni 
Ewropea u l-prinċipji tal-proporzjonalità u l-lealtà, li jirriżultaw direttament mit-
Trattati; jikkundanna l-aġġudikazzjoni ultra vires;

6. Huwa tal-fehma li l-eżami tal-konformità tad-dritt tal-UE mal-kostituzzjonijiet 
nazzjonali hija prattika normali fl-UE; jistenna l-valutazzjonijiet dwar ir-Regolament 
dwar il-Kundizzjonalità mill-qrati kostituzzjonali tal-Istati Membri;

7. Jagħti struzzjonijiet lill-President tiegħu biex tgħaddi din ir-riżoluzzjoni lill-Kunsill u 
lill-Kummissjoni.


